
«Հայաստանի Հանրապետության կառավարության 2014 թվականի հուլիսի  3-ի N 710-Ն որոշման մեջ փոփոխություններ կատարելու մասին»  ՀՀ կառավարության որոշման նախագծի

1. Ընթացիկ իրավիճակը և իրավական ակտի ընդունման անհրաժեշտությունը
[bookmark: _GoBack]ՀՀ կառավարության 2014 թվականի հուլիսի 3-ի N 710-Ն որոշման (այսուհետ՝ նաև Որոշում) N 4 հավելվածով սահմանված են ՀՀ ոստիկանության ծառայողների ամսական լրավճարների առավելագույն չափերը:
Որոշման 2-րդ կետի 2-րդ ենթակետով ամրագրված է դրույթ, համաձայն որի պետական պաշտոններ և պետական ծառայության պաշտոններ զբաղեցնող անձանց բազային աշխատավարձի չափի կամ պաշտոնային դրույքաչափերի հաշվարկման գործակիցների ավելացման դեպքում լրավճարների չափերը ենթակա են նվազեցման` բազային աշխատավարձի չափի կամ պաշտոնային դրույքաչափի հաշվարկման համապատասխան գործակցի ավելացման արդյունքում ստացվող լրացուցիչ գումարի չափով:
Նախագծի ընդունմամբ ապահովվում է Որոշման 2-րդ կետի 2-րդ ենթակետի պահանջը:

2. Կարգավորման նպատակը և բնույթը
«Հայաստանի Հանրապետության 2023 թվականի պետական բյուջեի մասին» օրենքի նախագծով նախատեսվում է 2023 թվականի հունվարի 1-ից պետական պաշտոն և պետական ծառայության պաշտոն զբաղեցնող անձանց բազային աշխատավարձ սահմանել 83200 դրամ:
Վերոգրյալով պայմանավորված և հիմք ընդունելով ՀՀ կառավարության 2014 թվականի հուլիսի 3-ի N 710-Ն որոշման 2-րդ կետի 2-րդ ենթակետի պահանջը անհրաժեշտություն է առաջացել վերոնշյալ որոշման մեջ կատարել փոփոխություն, որով պայմանավորված լրավճարների չափերը նվազեցվել են բազային աշխատավարձի չափի (83200 դրամ) ավելացման արդյունքում ստացվող լրացուցիչ գումարի չափով:
3. Նախագծի մշակման գործընթացում ներգրավված ինստիտուտները եւ անձինք.
ՀՀ ներքին գործերի նախարարության ոստիկանություն: 

4. Կապը ռազմավարական փաստաթղթերի հետ.
Նախագիծը չի բխում ռազմավարական փաստաթղթերից:

5. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները.
  Պետական բյուջեում եկամուտների և ծախսերի էական ավելացում կամ նվազեցում չի առաջանում:

6. Ակնկալվող արդյունքը.
«Հայաստանի Հանրապետության 2023 թվականի պետական բյուջեի մասին» օրենքի նախագծով նախատեսված պետական պաշտոն և պետական ծառայության պաշտոն զբաղեցնող անձանց բազային աշխատավարձի 83200 դրամ սահմանմամբ    ՀՀ կառավարության 2014 թվականի հուլիսի 3-ի N 710-Ն որոշման 2-րդ կետի 2-րդ ենթակետի պահանջի ապահովում:

 
ՀՀ ներքին գործերի նախարարություն








